
GOVERNMENT OF GREENLAND

Uunga: Karl Tobiassen, Siumut
Inatsisartunut ilaasortaq

§ 37 naapertorlugu apeqqummut nr. 224-2024-mut akissuteqaat

Inatsisartut Suleriaasianni § 37, imm. 1 naapertorlugu Kalaallit Nunaanni
aatsitassarsiorluni suliniutinut aningaasaliinerit pillugit apeqqut Naalakkersuisunut
sagqummiuppat. Apeqqutigineqartut tullinnguuttuni akinegarput.

Apeqqut 1. Pisortat suliffeqarfiutaat, Nalik Ventures, Greenland Rubyp
akiliisinnaajunnaarnerata kinguneranik aningaasanik qanoq amerlatigisunik
annaasaqarpa?

Akissut: Matumani § 37 naapertorlugu apeqqutiginegartut akinissaannut atugassanik
Nalik Ventures A/S-imit akissutissanik pissarsiniartogarsimavoq, imatullu akissutegarpoq:

"Greenland Ruby-p akiliisinnaajunnaarneranut atatillugu Nalik Ventures A/S-ip annaasai
69 mio. kr.-it missaanniipput, taakkunannga 22 mio. kr.-it missaaniittut taarsigassarsianit
annaasaapput sinnerilu 47 mio. kr.-it missaaniittut, aningaasalersuinermut tunngasutigut
annaasaallutik. Greenland Rubymi peqataaneq piffissami 2016-2022 pisimavoq. ”

Kisitsisitigut takussutissiami tullinnguuttumi kisitsisit ukiukkaartumik agguarsimaneri
takunegarsinnaapput.

Apeqqut 2. Pisortat suliffeqarfiutaat, Nalik Ventures, True North Gemsip
akiliisinnaajunnaarnerata kinguneranik aningaasanik qanoq amerlatigisunik
annaasaqarpa?

Akissut: Matumani § 37 naapertorlugu apeqqutigineqartut akinissaannut atugassanik
Nalik Ventures A/S-imit akissutissanik pissarsiniartoqarsimavoq, imatullu akissuteqarpoq:

"True North Gems-ip akiliisinnaajunnaarneranut atatillugu Nalik Ventures A/S-ip annaasai
27 mio. kr.-it missaanniittutut nalilerneqarput. Uani agguataarnerat imaappoq,
taarsigassarsianut annaasat 8 mio. kr.-it missaanniipput aningaasaliinernullu annaasat
inernerisaat 19 mio. kr.-it missaaniillutik. Ingerlatseqatigiiffimmit True North Gemsimut
taarsigassiinerit aningaasaliinerillu piffissami 2012-2016 pisimapput.”

Kisitsisitigut takussutissiami tullinnguuttumi Kisitsisit ukiukkaartumik agguarsimaneri
takunegarsinnaapput.

Nalik Ventures A/S-ip nangilluni ilisimatitsissutigaa, kinguliini allanneqartut Nalik Ventures
A/S-ip naatsorsuutaanut siunissamilu aatsitassarsiornermut ingerlatsiviup ilaaqgittarnis-
saanut, aatsitassarsiortutut ingerlatsiviit akiliisinnaajunnaarnerat sunniuteqarumaartoq.

"Taamaattoq Greenland Ruby-p akiliisinnaajunnaarnera, Nalik Ventures-ip aningaasa-
qarnikkut angusaanut naatsorsuutitigoortumik sunniuteqassanngilaq, tassa kingullermik
ukiumoortumik nalunaarusiamut 2022-mut atatillugu nalikilliliinerit ingerlanneqareermata.
Greenland Ruby-p akilisinnaajunnaarneranik suliarinninneq suli naammassinngilaq,
kisianni ingerlatsivimmit nalilerneqanngilaq, sulianik ingerlatsinerup Nalik Ventures A/S-
ip annaasaanik ikilisitsiumaartoq. Naatsorsuinermi Nalik Ventures A/S-ip sulinermi
piffissamut, angalanernut najugaqarnernullu  aningaasartuutai aamma allatigut
toqqaannartumik toqqaannanngitsumillu aningaasartuutai, naatsorsorneqanngillat. Nalik

Ventures-ip aningaaliisarnermut periutsini allanngortinnikuuaa, aatsitassarsiornermillu
ingerlatsinermut tunngasuni taama annertutigisunik aningaasaliisarunnaarnikuutoq,
taamaattoq aatsitassiornerup iluani periarfissat eqqumaffigineqarput.”

